
“Ɔkyerɛkyerɛni!  Menyɛ dɛn na 
manya daa nkwa?” Na Owura 
yi a ɔbisaa asɛm yi yɛ 
mmaranimfoɔ, a ɔpɛ sɛ ɔtoto 
Yesu ano. Yesu yii no ano sɛ, 

“Deɛn na Onyankopɔn 
mmara no ka?” 

Owura no 

kaa sɛ, “Dɔ Onyankopɔn 
ne wo yɔnko.”  Ɔbisaa 

sɛ, “Nanso hwan ne me yɔnko?”



Sɛdeɛ ɛbɛyɛ na ɔbɛyi owura no asɛmmisa ano no, 
Yesu kaa abasɛm bi a ɛfa owura a na ɔretu kwan 
afiri Yerusalem akɔ Yeriko. 
Akwammukafoɔ bɛto 
hyɛɛ owura yi so. 



Akwammukafoɔ yi wiaa biribiara wɔhunuiɛ, 
wɔfaa ntaadeɛ a na ɛhyɛ ɔkwantuni 
mmɔborɔwa yi. Wɔsan pirapiraa no, gyaa 

no ɔkwan no ho a ɔreyɛ awu.



Berɛ no mu a ɔnkaa bi nhyɛɛ mu no 
ɔsɔfo panin bi bɛtwaam. Anokwa, 

ɔbɛboa owura yi a wapirapira 
yi. Daabi!  Berɛ a 

ɔhunuu 

sɛ mmogya retu 
aberanteɛ no, 

ɔmane faa 
ɔkwan no fa baako hɔ kɔeɛ.



Ankyɛ nnipa nan ase dede bi ma ɔtee sɛ onipa 
foforɔ reba. Na ɔyɛ Lewini—owura bi a ɔboaa sɔfo 

panin no wɔ hyiadan mu hɔ. Ɔkɔ kɔhwɛɛ 
aberanteɛ a wapirapira no, na ɔtwaa mu 

kɔeɛ a wammoa no.



Akyire yi, Samariani bi bɛseneeɛ. Na Yudafoɔ 
kyiri Samariafoɔ. Nkurɔfoɔ a wɔretie Yesu 

abasɛm yi nnwene da sɛ Samariani 
na ɔbɛyɛ ɔgyefoɔ no.  Nanso 

ɛkɔyɛɛ ɔno.  

Samariani no hunuu no mmɔbɔ, 
na ɔgyinaeɛ sɛ ɔrekɔboa no.



Samariani no buu nkotodwe, 
na ɔnyaa aboterɛ de aduro 
guguu n’akuro mu de 
nkyekyeredeɛ kyekyeree 
so. Ɛnna ɔboaa 
aberanteɛ a wapira 
yi de no too 
n’afunumu so. 



Samariani no de aberanteɛ no kɔɔ 
ahɔhogyebea bi a ɛwɔ ɔkwan nkyɛn 

baabi kɔhwɛɛ no 
anadwomu
no nyinaa. 



Anɔpa no ɔtuaa onipa a ɔhwɛ 
ahɔhogyebea no so no ka sɛ ɔnhwɛ 

ɔkwantuni no kɔsi 
sɛ ne ho bɛyɛ

den bio. 



Abasɛm no baa awieeɛ. Yesu bisaa sɛ, 
“Hwan ne onipa a na wapira no yɔnko?”



Mmaranimfoɔ no yii 
ano sɛ, “Ne nua ne 
Samariani a ɔhuu 
no mmɔbɔ no.”



Yesu kaa sɛ, “Kɔ, na kɔyɛ saa.” 
Onua ne obiara a ɔhia mmoa. 
Yɛbɛtumi aboa nkurɔfoɔ 

a wɔhia mmoa 
de akyerɛ ɔdɔ. 
Ɛno na ɛsɔ 
Onyankopɔn ani. 



Samariani Papa no

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Luka 10 

"Wo nsɛm ano ma hann." 
Nnwom 119:130



46 60

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

